
GOUVÈNÈ CUOMO ANONSE GWO PWOJÈ AMELYORASYON NAN KAFOU 

HENRIETTA  
 

Sekirite Pyeton ansanm avèk amelyorasyon operasyonèl pral amelyore kafou 
anfas RIT a  

 
 
Gouvènè Andrew M. Cuomo jodia te anonse ke travay pral kòmanse lendi pou renove 
yon gwo kaofou anfas Enstiti Teknoloji Rochester nan Henrietta, Konte Monroe.  
 
Pwojè $824,000 dola pral gen ladan anpil renovasyon enpòtan pou ede avèk sikilasyon 
trafik epi ede ogmante sekirite pyeton nan kafou wout 252 (Jefferson Road) nan John 
Street ak limit wout nan Brighton Henrietta Town. 
 
“Sa se yon kafou ki frekante anpil ki gen tandans pou anbouteyaj, akoz de distans li 
avèk RIT, epitou li gen anpil pyeton ak sikilis,” Gouvènè Cuomo te deklare. 
“Amelyorasyon sa yo ki nesesè anpil pral ede elimine wout etwat sa e li pral fè otowout 
sa ki frekante anpil vin pi ansekirite pou pyeton ansanm avèk sikilis yo.”  
 
Pwojè a pral chanje konfigirasyon liy John Street ak liy wout Brighton Henrietta Town 
nan Jefferson Road. Yo pral chanje kafou ki apwoche John Street la soti a de liy pou 
rive nan twa liy, sa kap gen ladan liy pou vire a goch, yon liy dwat ak yon liy pou vire a 
dwat. Pral gen chanjman menm jan sou liy wout Brighton Henrietta Town kap apwoche 
kafou a. Travay la pral gen ladan elaji kafou a epi re-asfalte pave a sou toulède apwòch 
yo. Pwojè a gen ladan enstalasyon yon nouvo siyal sikilasyon, chanjman nan drenaj, 
nouvo makè pave ak nouvo siy. Yo pral enstale ranp twotwa ak pasaj pou pyeton e li 
pral gen tou siyal pou pyeton ki gen bouton pou peze avèk kontè dekont. Yo pral 
konstwi yon nouvo twotwa sou pati sid nan John Street, elaji apeprè 250 pye apati 
Jefferson Road. 
 
Komisyonè Depatman Transpòtasyon Eta New York Matthew J. Driscoll te 
deklare, “Pwojè amelyorasyon kafou tankou sa esansyèl pou ogmante mobilite ak 
amelyore sekirite. Nan kad angajman Gouvènè a pou amelyore sekirite pyeton toupatou 
nan Eta New York, nou konsantre sou plan apò amelyorasyon entelijan pou fè kafou yo 
vin pi fasil pou navige pou tout itilizatè yo.” 
 
Tout wout yo pral rete ouvè pou sikilasyon epi aksesib pandan toutan. Otomobilis yo ka 
prevwa fèmti kèk liy avèk ti reta pandan yon kout peryòd. Travay sou Jefferson Road 
pral limite pandan lè gwo sikilasyon yo. Yo pral kenbe aksè pou tout biznis ak rezidans 



yo pandan toutan, byenke aksè yo ka limite pandan yon kout peryòd nan antre garaj yo 
pandan konstriksyon nan antre garaj ak twotwa yo.  
 
Yo prevwa travay la ap fini nan otòn sa. 
 
Senatè Patrick M. Gallivan te deklare, “Nou gen yon obligasyon pou nou asire ke 
wout nou yo ansekirite ke posib e mwen sipòte envetisman tankou sa nan enfrastrikti 
nou an. Konfigirasyon nouvo liy, siyal trafik, twotwa, siyal ansanm avèk lòt 
amelyorasyon pral rann li pi fasil pou chofè, siklis ak pyeton yo navige nan kafou sa ki 
frekante anpil.” 
 
Manm Asanble Harry Bronson te deklare, “Mwen aplodi Gouvènè Cuomo ansanm 
avèk Komisyonè Driscoll paske yo te pran etap enpòtan sa nan sekirite pyeton. 
Envestisman an nan Henrietta pral ede avèk sekirite pyeton ansanm avèk mobilite epi 
demontre ke sekirite pyeton gen yon gwo priyorite pou eta nou an. Map rete tann pou m 
wè kondisyon trafik veyikil, siklis, pyeton amelyore sa kap vin lakoz nan mwens aksidan 
ak blesi peyton pou fanmi nou yo ansanm avèk kominote a.” 
 
N ap fè pasaje otomobil yo sonje kontravasyon double pou eksè vitès nan zòn travay. 
Annakò avèk Lwa 2005 (Work Zone Safety Act) sou Sekirite Zòn Travay, kondanasyon 
pou de oswa plis vyolasyon eksè vitès nan yon zòn travay kapab lakòz yo retire lisans 
chofè yon moun.  
 
Pou jwenn dènye enfòmasyon sou vwayaj, rele 511 oswa vizite www.511NY.org oswa 
nouvo sit mobil nou an nan https://m.511ny.org/. 
 
Swiv New York State DOT nan Twitter: @NYSDOT. Jwenn nou sou Facebook nan 
www.facebook.com/NYSDOT. 

